Նախագիծ

--------------------

Արձանագրային

«Սերմերի մասին» Հայաստանի Հանրապետության օրեն​քում փոփոխություններ և լրացումներ կատարելու մասին»  Հա​​​յաս​տանի Հան​​րա​պե​տու​թյան օրենք​ի նա​​խա​​գծի մասին
----------------------------------------------------------------------------
Ղեկավարվելով «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասով՝ Հայաստանի Հանրապետության կառավա​րու​թյան նախաձեռնությամբ Հայաստանի Հանրապետության Ազգային ժողովի չորրորդ գու​մար​ման քննարկմանը ներկայացված «Սերմերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հան​րա​պե​տու​թյան օրենք​ի նախագիծը (Կ-1374-06.04.2012-ԳԲ-010/0) ներ​կա​յաց​նել Հայաս​տանի Հան​​րապե​տու​թյան Ազգային ժողով:
Ս. Կարապետան
Ամալյա Ենգոյան ___________________ ,,         ,, հուլիսի 2012 թ.

Լիանա Հունանյան _________________ ,,         ,, հուլիսի 2012 թ.

Արթուր Սարգսյան __________________ ,,         ,, հուլիսի 2012 թ.
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱԶԳԱՅԻՆ  ԺՈՂՈՎԻ  ՆԱԽԱԳԱՀ

պարոն  ՀՈՎԻԿ ԱԲՐԱՀԱՄՅԱՆԻՆ

Հարգելի պարոն Աբրահամյան


Համաձայն Հայաստանի Հանրապետության Սահմանադրության 75-րդ հոդվածի և «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասի` Հայաստանի Հանրապետության կառավարությունը, որպես օրենսդրական նա​խա​​​ձեռ​նություն, Հայաստանի Հանրապետության Ազգային ժողով է ներկայացնում «Սերմերի մա​սին» Հայաստանի Հանրապետության օրենքում փոփոխություններ և լրացումներ կա​տա​րելու մասին» Հայաստանի Հան​րա​պե​տու​թյան օրենք​ի նախագիծը (Կ-1374-06.04.2012-ԳԲ-010/0):
Օրենքի նախագծին կից ներկայացվում են օրենքի ընդունման հիմնավորումը, օրենքի ընդունման առնչությամբ այլ օրենքների ընդունման անհրաժեշտության բացա​կայության և գործող օրենքի փոփոխվող հոդվածների մասին տեղեկանքները, Հայաս​տանի Հան​րա​պե​տու​թյան պետական բյուջեի եկամուտների նվազեցման կամ ծախսերի ավելացման մասին Հա​յաստանի Հանրապետության կառավարության եզրակացու​թյունը, ինչպես նաև օրենքի նա​խագծի կարգավորման ազդեցության գնահատման եզրակացու​թյունները:

Միաժամանակ հայտնում ենք, որ, նշված օրենքի նախագիծը Հայաստանի Հան​րա​պե​տության Ազգային ժողովում քննարկելիս, Հայաստանի Հանրապետության կառա​վա​րու​թյան պաշտոնական ներկայացուցիչ է նշանակվել Հայաստանի Հանրապետու​թյան գյու​ղա​տնտե​սության նախարար Սերգո Կարապետյանը:
            Հարգանքով`

         ՏԻԳՐԱՆ  ՍԱՐԳՍՅԱՆ
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔԸ
<<ՍԵՐՄԵՐԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. <<Սերմերի մասին>> Հայաստանի Հանրապետության 2005 թվականի մայիսի 20-ի ՀՕ-106-Ն օրենքի (այսուհետ՝ Օրենք) 1-ին հոդվածի 1-ին մասի <<օգտագործման թույլտվություն ունեցող սորտերի>> բառերը փոխարինել <<Հայաստանի Հանրապետության տարածքում տնտեսական օգտակարության փորձարկումներ անցած բույսերի սորտերի ցանկում>> բառերով:

Հոդված 2. Օրենքի 4-րդ հոդվածի`

1) 9-րդ պարբերությունը շարադրել նոր խմբագրությամբ՝ հետևյալ բովանդակությամբ <<Հայաստանի Հանրապետության տարածքում տնտեսական օգտակարության փորձարկումներ անցած բույսերի սորտերի ցանկում գրանցված սորտ՝ Հայաստանի Հանրապետության տարածքում տնտեսական օգտակարության պետական փորձարկում անցած և գրանցված սորտ.>> 

2) 10-րդ պարբերությունում <<տեսակի օգտագործման թույլտվություն ունեցող սորտերի ցանկում գրանցված>> բառերը հանել.

3)  12-րդ պարբերությունում՝ <<օգտագործման թույլտվություն ունեցող>> բառերը փոխարինել <<Հայաստանի Հանրապետության տարածքում տնտեսական օգտակարության փորձարկումներ անցած բույսերի սորտերի ցանկում գրանցված սորտի>> բառերով:

Հոդված 3. Օրենքի 2-րդ գլխի վերնագրից <<օգտագործման թույլտվությունը>> բառերը փոխարինել <<գրանցումը>> բառով:

Հոդված 4. Օրենքի 5-րդ հոդվածի՝

1) վերնագիրը շարադրել նոր խմբագրությամբ՝ հետևյալ բովանդակությամբ <<Հանրապետության տարածքում տնտեսական օգտակարության փորձարկումներ անցած բույսերի սորտերի ցանկը>>.

2) 1-ին կետը շարադրել նոր խմբագրությամբ՝ հետևյալ բովանդակությամբ <<1. Հանրապետության տարածքում տնտեսական օգտակարության փորձարկումներ անցած բույսերի սորտերի ցանկում գրանցվում են այն սորտերը, որոնք Հայաստանի Հանրապետության տարածքում անցել են տնտեսական օգտակարության պետական փորձարկումներ և տվել դրական արդյունք:

ա. Հայաստանի Հանրապետության տարածքում սորտի տնտեսական օգտա​կա​րու​թյան փորձարկումները և Հանրապետության տարածքում տնտեսական օգտա​կարու​թյան փորձարկումներ անցած բույսերի սորտերի ցանկում դրա գրանցումը կատարվում է կամավոր սկզբունքով:

բ. Հանրապետության տարածքում տնտեսական օգտակարության փորձարկումներ անցած բույսերի սորտերի ցանկը վարում և ըստ անհրաժեշտության հրապարակում է լիազորված մարմինը:>>.

3) 3-րդ կետում <<օգտագործման թույլտվություն ունեցող սորտերի ցանկում>> բառերը փոխարինել <<Հայաստանի Հանրապետության տարածքում տնտեսական օգտակարության փորձարկումներ անցած բույսերի սորտերի ցանկում գրանցված սորտի ցանկում>> բառերով:

Հոդված 5. Օրենքի 6-րդ հոդվածի՝

1) 4-րդ մասի բ) կետի <<սերմեր>> բառից հետո լրացնել <<: Սուպերէլիտային սերմերը ստացվում են նախահիմնային սերմերից, իսկ էլիտային սերմերը՝ սուպերէլիտայի սերմերից>>, գ) կետի <<սերմեր):>> բառից հետո լրացնել <<Առաջին վերարտադրության սերմերը ստացվում են էլիտային սերմերից, իսկ երկրորդ վերարտադրության սերմերը՝ առաջին վերարտադրության սերմերից:>> բառերով.

2) 5-րդ մասի <<Օգտագործման թույլտվություն ունեցող սորտերի ցանկում>> բառերը փոխարինել <<Հայաստանի Հանրապետության տարածքում տնտեսական օգտակարության փորձարկումներ անցած բույսերի սորտերի ցանկում գրանցված սորտի ցանկում>> բառով:

Հոդված 6. Օրենքի 11-րդ հոդվածում՝

1)    ուժը կորցրած ճանաչել 1-ին մասի ա) կետը և 3-րդ մասը.

2) 1–ին մասի բ) կետի <<ներմուծվող սորտը գրանցված է օգտագործման թույլ​տվություն ունեցող սորտերի ցանկում և>> բառերը հանել, 4-րդ մասի <<1-ին, 2-րդ և 3-րդ>> բառերը փոխարինել <<1-ին և 2-րդ>> բառերով:

Հոդված 7. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:

	ՀԻՄՆԱՎՈՐՈւՄ
<<ՍԵՐՄԵՐԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	Սույն օրենքի նախագծի ընդունումը պայմանավորված է Հայաստանի Հանրապետության վարչապետի 2012 թվականի փետրվարի 6-ի N 02/23.8/1363-12 հանձնարարականի կատարման և Հայաստանի Հանրապետություն սերմերի ներմուծման սահմանափակումների վերացման և սերմերի շուկայի ազատա​կանացման անհրաժեշտությամբ:

	2.
	Ընթացիկ իրավիճակը և խնդիրները

	
	Ներկայումս Հայաստանի Հանրապետություն սերմեր ներմուծելու համար տվյալ սորտը պետք է Հայաստանի Հանրապետության տարածքում ենթարկված լինի տնտեսական օգտակարության փորձարկումներ և գրանցված լինի Հայաստանի Հանրապետության տարածքում օգտագործման և հետագա բազմացման նպատակով գրանցված բույսերի սորտերի ցանկում:

	3.
	Կարգավորման նպատակը և բնույթը

	
	Օրենքի ընդունումից հետո՝ Հայաստանի Հանրապետություն սերմեր ներկրելու համար տնտեսական օգտակարության փորձարկումներ կատարելու և Հայաս​տանի Հանրապետության տարածքում օգտագործման և հետագա բազմացման նպատակով գրանցված բույսերի սորտերի ցանկում գրանցելը կկատարվի կամավոր սկզբունքով:

	4.
	Տվյալ բնագավառում իրականացվող քաղաքականությունը

	
	Սերմերի շուկայի ազատականացում:

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության կառավարության աշխատակազմ,

Հայաստանի Հանրապետության գյուղատնտեսության նախարարություն:



	6.
	Ակնկալվող արդյունքը

	
	Արդյունքում տնտեսավարողները կարող են, առանց սահմանափակումների, Հայաստանի Հանրապետության տարածք ներմուծել բույսերի ցանկացած սորտի սերմացուներ:


ՏԵՂԵԿԱՆՔ
<<Սերմերի մասին>> ՀՀ օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագծի ընդունման առնչությամբ  այլ օրենքների ընդունման անհրաժեշտության բացակայության մասին

<<Սերմերի մասին>> ՀՀ օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագծի ընդունմամբ այլ օրենքների ընդունման անհրաժեշտություն չի առաջանում:

Եզրակացություն
<<Սերմերի մասին>> ՀՀ օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագծի ընդունման կապ​ակցությամբ պետական բյուջեի եկամուտների նվազեցման կամ ծախսերի ավե-

լացման մասին

Օրենքնի նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի նախատեսվում։ 
ԵԶՐԱԿԱՑՈՒԹՅՈՒՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ  ԱԶԴԵՑՈՒԹՅԱՆ ԳՆԱՀԱՏՄԱՆ 

«Սերմերի մասին» Հայաստանի Հանրապետության օրենքում փոփոխություններ
 և  լրացումներ  կատարելու  մասին»  Հայաստանի  Հանրապետության  օրենքի
նախագծի ընդունման դեպքում
«Սերմերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ընդունումը առողջապահության բնագավառի վրա ազդեցություն չի ունենա:

ԵԶՐԱԿԱՑՈՒԹՅՈՒՆ

“Սերմերի մասին” Հայաստանի Հան​րա​պե​տու​թյան օրենքում փոփոխություններ եւ լրացումներ կատարելու մասին” Հայաստանի Հան​​րապե​տության օրենքի նախագծի բյուջետային բնագավառում կարգավորման ազդեցության գնահատման 

Հայաստանի Հանրապետության ֆինանսների նախարարությունը բյուջետային բնա​գա​վա​​ռում կարգավորման ազդեցության գնահատումը իրականացրել է Հայաստանի Հան​րա​պե​​տու​թյան կառավարության 2009 թվականի սեպտեմբերի 10-ի “Նորմատիվ իրավական ակ​​տե​րի նախագծերի բյուջետային բնագավառում կարգավորման ազ​դե​ցու​թյան գնա​հատ​ման կար​գը հաստատելու մասին” թիվ 1021-Ն որոշմամբ սահմանված կար​գով, եւ հայտնում է հետեւ​յա​լը:

1 “Սերմերի մասին” Հայաստանի Հան​րա​պե​տու​թյան օրենքում փոփոխություններ եւ լրացումներ կատարելու մասին” Հայաստանի Հան​​րապե​տության օրենքի նախագծի կար​գա​վորման առարկան եւ արդյունքները

“Սերմերի մասին” Հայաստանի Հան​րա​պե​տու​թյան օրենքում փոփոխություններ եւ լրա​​ցում​ներ կատարելու մասին” Հայաստանի Հան​​րապե​տության օրենքի նախագծով առա​ջարկ​​վում է ազատականացնել Հայաստանի Հանրապետության սերմերի շուկան` վերաց​նե​լով Հա​յաս​տանի Հանրապետություն սերմեր ներկրելու համար տնտեսական օգտա​կա​րու​թյան փոր​ձար​կումներ կատարելու և Հայաստանի Հանրապետության տարածքում օգտա​գործ​ման և հե​տա​գա բազմացման նպատակով գրանցված բույսերի սորտերի ցանկում գրան​ցելու ան​հրա​ժեշ​տու​թյունը: Արդ​յուն​քում տնտեսավարող սուբյեկտներին հնարավո​րու​թյուն կընձեռնվի առանց սահ​​մանա​փակումների Հայաստանի Հանրապետության տարածք ներմուծել բույսերի ցան​կա​ցած սորտի սերմ​նացուներ:
2. “Սերմերի մասին” Հայաստանի Հան​րա​պե​տու​թյան օրենքում փոփոխություններ եւ լրացումներ կատարելու մասին” Հայաստանի Հան​​րապե​տության օրենքի նախագծի չըն​դունման դեպքում դրա հետեւանքները եւ բյուջետային բնագավառի վրա դրանց ազ​դե​ցությունը

Ներկայացված նախագծի չընդունումը պետական բյուջեի եկամուտների վրա ազ​դե​ցություն չի ունենա: 

3. “Սերմերի մասին” Հայաստանի Հան​րա​պե​տու​թյան օրենքում փոփոխություններ եւ լրացումներ կատարելու մասին” Հայաստանի Հան​​րապե​տության օրենքի նախագծի ըն​դուն​ման դեպքում դրա կիրարկման արդյունքում կանխատեսվող հետեւանքները եւ բյո​ւ​ջե​տա​յին բնագավառի վրա դրանց ազդեցության գնահատականը  

Ներկայացված նախագծի ընդունումը պետական բյուջեի եկամուտների վրա ազ​դեցություն չի ունենա:

ԵԶՐԱԿԱՑՈՒԹՅՈՒՆ

«Սերմերի   մասին»  Հայաստանի  Հանրապետության  օրենքում  լրացում
կատարելու  մասին» Հայաստանի Հանրապետության օրենքի  նախագծի
մրցակցության բնագավառում կարգավորման ազդեցության գնահատման
«Սերմերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծով (այսուհետ` Նախագիծ) Հայաստանի Հանրապետություն սերմեր ներմուծելիս վերանում է տնտեսական օգտակարության փորձարկումներ կատարելու և ՀՀ տարածքում օգտագործման և հետագա բազմացման նպատակով գրանցված բույսերի սորտերի ցանկում գրանցվելու անհրաժեշտությունը:

Նախագծի մրցակցության բնագավառում կարգավորման ազդեցության գնահատման գործընթացի նախնական փուլում պարզվել է, որ Նախագծով կարգավորվող շրջանակները առնչվում են սերմերի շուկաների հետ:

Սերմերը ներմուծելիս գրանցման, ինչպես նաև տնտեսական օգտակարության փորձարկումներ կատարելու անհրաժեշտության բացառումը վերացնում է սերմերի շուկա մուտք գործելու խոչընդոտները, ուստի և Նախագծի ընդունումը սերմերի շուկայում մրցակցության միջավայրի վրա կունենա դրական ազդեցություն: 

Հիմք ընդունելով վերոգրյալը` արձանագրվել է Նախագծի ընդունմամբ մրցակցության միջավայրի վրա դրական ազդեցություն հայտնաբերվելու եզրակացություն:

եզրակացություն
«Սերմերի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման
«Սերմերի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա դրական ազդեցություն է նախատեսվում` հաշվի առնելով այն հանգամանքը, որ Նախագծով նախատեսվում է վերացնել ՀՀ տարածք սերմերի ներմուծման սահմանափակումները, ազատականացնել սերմերի շուկան, ինչը ենթադրում է ներմուծման ընթացակարգերի պարզեցում և վարչական բեռ կրճատում:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Սերմերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ 
«Սերմերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:
ԱԶԴԵՑՈՒԹՅԱՆ  ԳՆԱՀԱՏՄԱՆ  ՄԱՍԻՆ ԵԶՐԱԿԱՑՈՒԹՅՈՒՆ
«Սերմերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի բնապահպանության բնագավառում  կարգավորման
1.«Սերմերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտներից բուuական աշխարհի վրա  կարող են առաջանալ բացասական հետևանքներ, քանի որՀայաստանի Հանրապետության տարածք բույսերի ցանկացած սորտերի սերմեր առանց սահմանափակումների ներմուծման դեպքում կարող են ստացվել հիբրիդներ /վայրի ֆլորայի համապատասխան տեսակների հետ դրանց տրամախաչվելու դեպքում/, որոնք  բացասական ազդեցություն կունենան բնական էկոհամակարգերի կայունության և հավասարակշռության վրա: 


2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3  Օրենքի  նախագիծը  բնապահպանության ոլորտին առնչվում է, սակայն ոլորտը կանոնակարգող իրավական ակտերով ամրագրված uկզբունքներին, պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունն առկա է, սակայն չի ներկայացվում համապատասխան տեղեկատվության բացակայության պատճառով: 

Եզրակացություն

«Սերմերի մասին» Հայաստանի Հանրապետության օրենքում   փոփոխություններ և լրացումներ կատարելու մասին » Հայաստանի Հանրապետության օրենքի նախագծի /այսուհետ` նախագիծ/ սոցիալական պաշտպանության ոլորտում կարգավորման ազդեցության     գնահատման վերաբերյալ
Նախագծի  սոցիալական պաշտպանության ոլորտում կարգավորման ազդեցության գնահատումը իրականացվել է ՀՀ Կառավարության 2010 թվականի հունվարի 14-ի “ Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին” թիվ 18-Ն որոշման համաձայն:

   
Նախագիծն սոցիալական պաշտպանության  ոլորտում  ունի չեզոք ազդեցություն:

<<ՍԵՐՄԵՐԻ ՄԱՍԻՆ>> ՀՀ ՕՐԵՆՔ

	Հոդված 1.
	Օրենքի կարգավորման առարկան


1. Սույն օրենքը կարգավորում է բույսերի օգտագործման թույլտվություն ունեցող սորտերի գրանցման, սերմերի արտադրության, վերարտադրության, հավաստագրման, փոխադրումների, պահպանության, իրացման և օգտագործման հետ կապված հարաբերությունները:

2. Սույն օրենքը տարածվում է արտադրության կամ վերարտադրության համար նախատեսված տեղական ու ներկրված բոլոր տեսակի մշակաբույսերի, անտառային և դեկորատիվ բույսերի սերմերի վրա: 

3. Սույն օրենքը չի տարածվում գենային ինժեներիայի եղանակով ստացված և գենետիկորեն ձևափոխված օրգանիզմ համարվող սորտերի գրանցման, սերմերի արտադրության, վերարտադրության, հավաստագրման, փոխադրման, պահպանության, իրացման և օգտագործման վրա:

	Հոդված 4.
	Օրենքում օգտագործվող հիմնական հասկացությունները


Սույն օրենքում օգտագործվում են հետևյալ հիմնական հասկացությունները.

սերմեր` բույսերի սորտերի պահպանության և վերարտադրության նպատակով օգտագործվող բույս կամ բույսի առանձին մաս.

սերմնաբուծություն` բույսերի սերմերի արտադրության, վերարտադրության, պահպանության, առևտրի, օգտագործման, սորտային պատկանելիության և սերմերի որակական ցուցանիշների որոշման նպատակով կատարվող աշխատանքների և միջոցառումների համալիր.

նախահիմնային (օրիգինալ) սերմեր` ընտրասերողի կամ սորտը պահպանողի արտադրած, սերմնաբուծության բնագավառում գործող տեխնիկական կանոնակարգերի, պետական չափորոշիչների և նորմատիվային այլ փաստաթղթերի պահանջներին համապատասխանող, տվյալ սորտի առանձնահատկություններն ամբողջությամբ կրող սերմեր.

հիմնային (սուպերէլիտային, էլիտային) սերմեր (սուպերէլիտա, էլիտա)` սերմնաբուծության բնագավառում գործող տեխնիկական կանոնակարգերի, պետական չափորոշիչների և նորմատիվային այլ փաստաթղթերի պահանջներին համապատասխանող, նախահիմնային սերմերից ստացված սերմեր.

վերարտադրված սերմեր` սերմնաբուծության բնագավառում գործող տեխնիկական կանոնակարգերի, պետական չափորոշիչների և նորմատիվային այլ փաստաթղթերի պահանջներին համապատասխանող հիմնային սերմերից ստացված սերմեր.

հիբրիդային սերմեր` սերմնաբուծության բնագավառում գործող տեխնիկական կանոնակարգերի, պետական չափորոշիչների և նորմատիվային այլ փաստաթղթերի պահանջներին համապատասխանող, ծնողական տարբեր ձևերի տրամախաչման միջոցով ստացված սերմեր.

տնտեսական օգտակարության պետական փորձարկում` լիազորված մարմնի կողմից բույսերի սորտերի տարբերիչ առանձնահատկությունը, միատարրությունը, կայունությունը, հանրապետության բնակլիմայական պայմաններին նրանց հարմարվողականությունը, մշակության գոտում (գոտիներում) հանրաճանաչ սորտերի համեմատությամբ նրանց տնտեսական օգտակարությունն ու արդյունավետությունը որոշելու նպատակով կատարվող դաշտային և լաբորատոր համալիր փորձարկումներ.

օգտագործման թույլտվություն ունեցող սորտ` տնտեսական օգտակարության պետական փորձարկումներ անցած, օգտագործման թույլտվություն ունեցող բույսերի սորտերի ցանկում գրանցված սորտ.

սերմերի արտադրության հերթագայություն` բույսի տվյալ տեսակի օգտագործման թույլտվություն ունեցող սորտերի ցանկում գրանցված սորտի սերմերի արտադրության և հավաստագրման նպատակով կիրառվող կանոնների, հրահանգների, ցուցումների և երաշխավորությունների համալիր.

սերմերի հավաստագրում` սերմերի սորտային պատկանելիության, մաքրության և սերմերի որակի ցուցանիշների` տեխնիկական կանոնակարգերի, պետական չափորոշիչների և սերմնաբուծության բնագավառում գործող նորմատիվային այլ փաստաթղթերի պահանջներին համապատասխանությունը որոշելու նպատակով սերմերի արտադրության հերթագայությամբ սահմանված միջոցառումների համալիր (դաշտային փորձարկումներ, լաբորատոր հետազոտություններ).

հավաստագիր՝ օգտագործման թույլտվություն ունեցող սորտերի սերմերի ծագումը, ցանքային պիտանիությունը և տեխնիկական կանոնակարգերին, պետական չափորոշիչներին և սերմնաբուծության բնագավառում գործող նորմատիվային այլ փաստաթղթերին դրանց համապատասխանությունը հավաստող փաստաթուղթ.

բուսաբանական հատկանիշների ստուգիչ փորձարկում` հատուկ հողակտորների վրա սերմերի ցանքի և մշակաբույսերի սորտային պատկանելիության հետագա ստուգումների միջոցով սերմերի որոշակի սորտին պատկանելիության և սերմերի որակական ցուցանիշների որոշման նպատակով լիազորված մարմնի կողմից իրականացվող դաշտային փորձարկումների և միջոցառումների համալիր.

դաշտային հետազոտություններ (ապրոբացիա)` սերմնադաշտերի տեսակային և սորտային մաքրության ու միատարրության, մոլախոտերով, հիվանդություններով ու վնասատուներով` մշակաբույսերի վարակվածության որոշման միջոցառումներ.

ապրոբատոր՝ սերմնադաշտերի դաշտային հետազոտություններ կատարող.

սորտային հատկանիշներ` տվյալ սորտի տարբերիչ առանձնահատկությունները, կայունությունը, միատարրությունը և տնտեսական օգտակարությունը բնորոշող հատկությունների և հատկանիշների համալիր.

մշակաբույսեր` արտադրությունում օգտագործվող հացահատիկային, հատիկաընդեղեն, կարտոֆիլ, կերային, յուղատու, եթերայուղատու, տեխնիկական, բանջարաբոստանային բույսեր, ծաղկաբույսեր, դեղաբույսեր, հատապտղային բույսեր, խաղող, ծառեր, թփեր, սնկեր.

լիազորված մարմին` գյուղատնտեսության բնագավառում պետական կառավարում իրականացնող մարմին:

ԲՈՒՅՍԵՐԻ ՍՈՐՏԵՐԻ ՕԳՏԱԳՈՐԾՄԱՆ ԹՈՒՅԼՏՎՈՒԹՅՈՒՆԸ, ՍԵՐՄԵՐԻ ԱՐՏԱԴՐՈՒԹՅՈՒՆԸ, ՀԱՎԱՍՏԱԳՐՈՒՄԸ, ՆԵՐՄՈՒԾՈՒՄՆ ՈՒ ԱՐՏԱՀԱՆՈՒՄԸ
	Հոդված 5.
	Օգտագործման թույլտվություն ունեցող բույսերի սորտերի ցանկը


1. Հայաստանի Հանրապետության տարածքում օգտագործման և հետագա բազմացման նպատակով թույլատրվում են բույսերի այն սորտերը, որոնք անցել են տնտեսական օգտակարության պետական փորձարկում և գրանցվել օգտագործման թույլտվություն ունեցող սորտերի ցանկում:

Օգտագործման թույլտվություն ունեցող սորտերի ցանկը վարում և տարեկան առնվազն մեկ անգամ հրապարակում է լիազորված մարմինը:

2. Հայաստանի Հանրապետությունում տնտեսական օգտակարության պետական փորձարկումների ենթակա բույսերի տեսակների ցանկը սահմանում է լիազորված մարմինը:

3. Տնտեսական օգտակարության պետական փորձարկումների կազմակերպման, օգտագործման թույլտվություն ունեցող սորտերի ցանկում դրանց գրանցման և գրանցումից հանելու կարգը սահմանում է Հայաստանի Հանրապետության կառավարությունը:

	Հոդված 6.
	Մշակաբույսերի սերմնաբուծության հերթագայությունը (սխեման)


1. Մշակաբույսերի սերմնաբուծության հերթագայությունը (սխեման) սահմանում է լիազորված մարմինը:

2. Սերմերի սորտային պատկանելիության և սերմերի որակի ցուցանիշների որոշման նպատակով հանրապետությունում օգտագործվում են միասնական մեթոդներ, հասկացություններ, տեխնիկական միջոցներ և կանոնակարգեր, չափորոշիչներ, նորմատիվային նույնականացված պահանջներ, որակի ամրագրման փաստաթղթերի ձևեր, այլ նորմատիվային փաստաթղթեր:

3. Սերմերի սորտային պատկանելիության, մաքրության և սերմերի որակի ցուցանիշների ամրագրման փաստաթղթերի ձևերը սահմանում է լիազորված մարմինը:

4. Սերմնաբուծության հերթագայությամբ սահմանվում են սերմերի հետևյալ դասերը.

ա) նախահիմնային (օրիգինալ) սերմեր.

բ) հիմնային (սուպերէլիտային, էլիտային) սերմեր.

գ) վերարտադրված սերմեր (առաջին և երկրորդ վերարտադրությունների, հիբրիդային առաջին և երկրորդ սերունդների սերմեր):

5. Օգտագործման թույլտվություն ունեցող սորտերի ցանկում գրանցված սորտերի նախահիմնային սերմեր արտադրողները պարտավոր են բուսաբանական հատկանիշների ստուգիչ փորձարկումների անցկացման համար նախատեսել լիազորված մարմնի սահմանած քանակությամբ սերմեր և նրա պահանջով դրանք անվճար հատկացնել փորձարկումների համար:

	Հոդված 11.
	Սերմերի ներմուծումն ու արտահանումը


1. Մշակաբույսերի սերմերի ներմուծումը Հայաստանի Հանրապետություն թույլատրվում է, եթե՝
ա) սերմերը նախատեսված են գիտահետազոտական աշխատանքների և սորտափորձարկման նպատակների համար.

բ) ներմուծվող սորտը գրանցված է օգտագործման թույլտվություն ունեցող սորտերի ցանկում և ներկայացվում են սերմերի խմբաքանակի սորտային պատկանելիության և որակական ցուցանիշների` արտահանող երկրի իրավասու կազմակերպության տված հավաստագրերը:

2. Հայաստանի Հանրապետություն մշակաբույսերի սերմերի ներմուծման և Հայաստանի Հանրապետությունից դրանց արտահանման կարգը սահմանում է Հայաստանի Հանրապետության կառավարությունը:

3. Գիտահետազոտական աշխատանքների և սորտափորձարկումների համար Հայաստանի Հանրապետություն ներմուծվող և Հայաստանի Հանրապետությունից արտահանվող մշակաբույսերի սերմերի առավելագույն քանակները սահմանում է լիազորված մարմինը:

4. Սույն հոդվածի 1-ին, 2-րդ և 3-րդ մասերի դրույթները չեն տարածվում «տարանցիկ փոխադրում», «ներմուծում մաքսային պահեստ» և «ներմուծում ազատ մաքսային պահեստ» մաքսային ռեժիմներով Հայաստանի Հանրապետություն ներմուծվող սերմերի խմբաքանակների վրա:

